
5. gr. 

Á lokunartíma sölubúða er óheimilt að selja í sölubúðum, á strætum, torgum 

eða annars staðar utan sölubúða, nema úr sjálfsölum, nokkurn þann varning, sem 

verzlunarleyfi þarf til að selja. Heimilt er þó, að selja á þeim tíma vistir, kol, olíu 

og aðrar nauðsynjar til skipa og báta, ef nauðsyn krefur. 

6. gr. 

Menn, sem komnir eru inn í verzlun fyrir lokunartíma, er heimilt að afgreiða 

eftir að lokað er, þó eigi lengur en í hálftíma. 

7. gr. 

Lögreglustjóra er heimilt, þegar sérstaklega stendur á, að veita undanþágu frá 

samþykkt þessari fyrir einstaka daga og til þess að sala fari fram í góðgerðaskyni, 

eða til ágóða fyrir stofnanir eða vegna fyrirtækja, sem að dómi lögreglustjóra 

horfa til almenningsheilla. 

8. gr. 

Brot á samþykkt þessari varða sektum frá 100 til 1000 krónum, og renna sekt- 

irnar í bæjarsjóð. 
Mál út af brotum á samþykkt þessari skal farið með sem almenn lögreglumál. 

Samþykkt þessi, sem gerð er af bæjarstjórn Vestmannaeyjakaupstaðar samkv. 

lögum nr. 17 1. febrúar 1936, staðfestist hér með og birtist til eftirbreytni öllum 

þeim, sem hlut eiga að máli. 
Jafnframt eru úr gildi felldar samþykktir um lokunartima sölubúða í Vest- 

mannaeyjum, nr. 18 12. apríl 1921, og nr. 39 1. júní 1938. 

Félagsmálaráðuneytið, 12. nóvember 1952. 

Steingrímur Steinþórsson. 
  

Jón S. Ólafsson. 

Staðfesting forsetans á skipulagsskrá fyrir „Minningarsjóð Fanneyjar Sigur- 

geirsdóttur“, útgefin á venjulegan hátt ad mandatum af dómsmálaráðherra 17. nóv. 

1952. 
Skipulagsskráin er þannig: 

SKIPULAGSSKRÁ 

fyrir Minningarsjóð Fanneyjar Sigurgeirsdóttur. 

1. gr. 

Sjóðurinn heitir Minningarsjóður Fanneyjar Sigurgeirsdóttur, og er stofnaður 

með 1500 króna minningargjöf um hana frá foreldrum hennar, pípulagningameistara 

Sigurgeir Finnssyni og Þuríði Halldórsdóttur, og eiginmanni hennar Kristbirni 

Tryggvasyni lækni. 

2. gr. 

Stjórn sjóðsins skipa á hverjum tíma sömu menn og sitja i stjórn Dýravernd- 

unarfélags Íslands. Handbært fé sjóðsins skal geymt í Landsbanka Íslands.

3. gr. 221 
Tilgangur sjóðsins er að stuðla að því, að komið verði upp hæli fyrir vanhirt 17. nóv. 

og veik dýr í Reykjavík og standa eftir megni straum af rekstri slíks hælis, og getur 
stjórn Dýraverndunarfélags Íslands í því skyni, hvenær sem henni þykir heppilegt, 
veitt lán úr sjóðnum til byggingar eða kaupa á hentugu húsi fyrir hælið, eða til 
hvers konar endurbóta á hælinu síðar meir, enda sé hælið eign Dýraverndunar- 
félags Íslands og í þess umsjá. 

4. gr. 
Gjafir, er sjóðnum kunna að áskotnast, skulu leggjast við höfuðstólinn óskertar. 

Þegar hælinu hefur verið komið upp, skal öllum ársvöxtum af sjóðnum varið til 
reksturs þess, en þangað til leggjast þeir óskertir við höfuðstólinn. 

5. gr. 
Reikningsár sjóðsins er almanaksárið, og skal birta reikninga sjóðsins á hverju 

ári í „Dýraverndaranum“. 

Reykjavík, 20. marz 1942. 

Kristbjörn Tryggvason. Þuríður Halldórsdóttir. Sigurgeir Finnsson. 

Samþykkjum skipulagsskrána 

Stjórn Dýraverndunarfélags Íslands 

Þór. Kristjánsson, L. C. Magnússon, Ólafur Ólafsson, 
formaður. ritari. gjaldkeri. 

B. Gunnlaugsson. Sigurður Gíslason. 

LÖGREGLUSAMÞYKKT 222 
. , , 24. nóv. 

fyrir Húsavíkurkaupstað. 

I. KAFLI 

Um reglu og velsæmi á almannafæri. 

1. gr. 
Á almannafæri mega uppþot eða óspektir ekki eiga sér stað. Ekki mega menn 

þyrpast saman á almannafæri, svo að til tálma sé fyrir umferðina, eða til óþæginda 
fyrir vegfarendur. Þegar talað er um almannafæri í samþykkt þessari, er átt við 
götur, vegi og svæði, sem almenningur fer um eða ætlað er til almenningsafnota, 
svo sem leikvelli, sölutorg, bryggjur, bólvirki o. s. frv. Um veitingastaði, almennar 
knattborðsstofur, afgreiðslusvæði bifreiða o. þ. h., kvikmyndahús, leikhús og önnur 
samkomuhús gilda ákvæði samþykktar þessarar um almannafæri eftir því sem við á. 

2. gr. 
Þegar fjölmenni safnast saman á almannafæri, þar á meðal við dyr kirkna, 

sölubúða, leikhúsa eða annarra samkomuhúsa, eða annarra staða, þar sem almenn- 

ingur kemur saman, skal fólk raða sér þannig, að þeir, sem fyrstir koma, fái fyrst 
afgreiðslu, og haga sér í öllu eftir þeim fyrirmælum, sem lögreglan eða umsjónar- 
maður setur til að varðveita góða reglu.


